
আগামী ৩ িদন নন-িসিডউল াইেট ছাড়, জানােলন িবমান উপেদা

ঢাকাঃ শাহজালাল বিমানবন্দরের কার্গো ভিলেজে আগুনের ঘটনায় আগামী ৩দিন
নন-শিডিউল  (আগুনের  ঘটনায়  যেসব  ফ্লাইটের  শিডিউলে  সমস্যা  হয়েছিল)
ফ্লাইটগুলোর  সব  ধরনের  খরচ  মওকুফ  করা  হবে  বলে  জানিয়েছেন  বেসামরিক
বিমান  পরিবহন  ও  পর্যটন  উপদেষ্টা  শেখ  বশির  উদ্দিন।

রবিবার (১৯ অক্টোবর) দুপুরে হযরত শাহজালাল আন্তর্জাতিক বিমানবন্দরের
৮ নম্বর কার্গো গেটের সামনে সাংবাদিকদের সঙ্গে আলাপকালে তিনি এ তথ্য
জানান।

উপদেষ্টা  বলেন,  শনিবার  বেলা  সোয়া  দুইটার  দিকে  বিমানবন্দরের  কার্গো
ভিলেজে  অগ্নিকাণ্ডের  ঘটনা  ঘটে।  ফায়ার  সার্ভিসের  ৩৭টি  ইউনিটের
সম্মিলিত  প্রচেষ্টায়  রাত  সাড়ে  আটটার  মধ্যে  আগুন  সম্পূর্ণভাবে
নেভানো  সম্ভব  হয়।  বর্তমানে  ক্ষয়ক্ষতির  পরিমাণ  নিরূপণে  ড্যামেজ
অ্যাসেসমেন্টের  কাজ  চলছে।  ধ্বংসের  আর্থিক  ক্ষতি  ও  ক্ষতিগ্রস্ত
পণ্যের  ওজন  নির্ধারণের  পাশাপাশি  খাতভিত্তিক  বিশ্লেষণের  কাজও  করা
হচ্ছে  বলে  জানান  তিনি।

তিনি আরও বলেন, আমাদের করণীয় নির্ধারণের জন্য আজ বিকেলে (১৯ অক্টোবর)
একটি আন্তঃমন্ত্রণালয় সভা ডাকা হয়েছে। আমাদের প্রতিশ্রুতি ছিল রাত
৯টার মধ্যে বিমানবন্দর চালু করা, আমরা তা করতে পেরেছি।

অগ্নিকাণ্ডের  কারণে  প্রায়  ২১টি  ফ্লাইট  ডাইভার্ট  ও  বাতিল  করতে
হয়েছিল  জানিয়ে  উপদেষ্টা  বলেন,  যাত্রী  সাধারণের  কষ্ট  লাঘবের  জন্য
বিশেষ  পদক্ষেপ  নেওয়া  হয়েছে।  

তিনি বলেন, আগামী ৩ দিন যেসব নন-শিডিউল ফ্লাইট আসবে, তাদের সব খরচ আমরা
মওকুফ করেছি। যাত্রীদের খাবার, থাকা ও সেবার দায়িত্বও আমরা নিয়েছি।
তবে একসঙ্গে অনেক ইস্যু সামলাতে হচ্ছে, ফলে কিছু ব্যত্যয় ঘটতে পারে।

শেখ বশির উদ্দিন যাত্রীদের প্রতি দুঃখ প্রকাশ করে বলেন, যাত্রী সাধারণ
যে কষ্ট পেয়েছেন, তার জন্য আমি আন্তরিকভাবে ক্ষমাপ্রার্থী।

